
1. Áherslur og umfang atvinnustefnunnar
Starfshópurinn ræddi helstu áherslur atvinnustefnunnar, hvaða viðfangsefni ættu að vera í 
forgrunni og hversu ítarleg stefnan ætti að vera.

Samstaða var um að stefnan þyrfti að fanga sérstöðu Hafnarfjarðar og nýtast sem leiðandi skjal 
við frekari útfærslu og gerð aðgerðaráætlunar. Rætt var hvort starfshópurinn ætti jafnframt að 
leggja fram tillögur að aðgerðum sem gætu stutt við framkvæmd stefnunnar. Ekki var tekin 
endanleg ákvörðun um það á fundinum.

Rætt var um að yfirskrift eða rauður þráður stefnunnar ætti að vera „Blómstrandi atvinnulíf“.

Við mótun stefnunnar þarf jafnframt að taka mið af heimsmarkmiðum Sameinuðu þjóðanna, 
sem Hafnarfjarðarbær hefur innleitt í starfsemi sína.

2. Gögn og lykiltölur
Starfshópurinn telur þörf á að afla frekari gagna um atvinnulíf í Hafnarfirði. Meðal annars vantar 
upplýsingar um:

● fjölda fyrirtækja í Hafnarfirði
● stærð fyrirtækjanna
● skiptingu þeirra eftir atvinnugreinum og tegund rekstrar
● önnur atriði sem varpa ljósi á samsetningu og sérstöðu atvinnulífsins í bænum

Slíkar upplýsingar eru mikilvægar til að stefnan byggist á skýrri mynd af núverandi stöðu 
atvinnulífs í Hafnarfirði.

3. Samráð við fyrirtæki og íbúa



Ákveðið var að útbúa spurningalista sem sendur yrði annars vegar til fyrirtækja og íbúa 
Hafnarfjarðar. Markmiðið er að afla sjónarmiða um hvað gengur vel í atvinnumálum bæjarins, 
hvar tækifærin liggja og hvað megi bæta.

Starfshópurinn taldi mikilvægt að leita einnig til íbúa, þar sem sjónarmið þeirra geti gefið 
verðmætar upplýsingar um áhrif atvinnulífsins á nærsamfélagið og hvaða þróun þeir vilja sjá.

Lögð var áhersla á að spurningarnar yrðu markvissar og að aðeins yrði spurt um atriði sem nýst 
gætu við mótun atvinnustefnunnar.

4. Verkefni fyrir næsta fund
Fyrir næsta fund munu meðlimir starfshópsins:

● leggja fram tillögur að spurningum fyrir fyrirtæki og íbúa
● meta hvernig svör við hverri spurningu geti nýst við mótun stefnunnar
● kanna hvaða lykiltölur og gögn um atvinnulíf í Hafnarfirði séu þegar aðgengileg

Einnig verður haft samband við Markaðsstofu Hafnarfjarðar og kannað hvort áhugi sé að leggja 
til spurningar í könnuninni. Með því gæti verið mögulegt að samnýta gagnaöflunina og 
niðurstöðurnar.

5. Næsti fundur
Næsti fundur verður haldinn 8. október.

Fundi slitið kl. 17:30.


